
Milli teatr yeniləşmə yolunda

Dünən Azərbaycan Teatr Xadimləri İttifaqının XV konfransı keçirilib və ötən 5 
ildə görülmüş işlərə yekun vurmaq, qarşıda duran vəzifələri müəyyənləşdirməklə 
bərabər, İdarə Heyətinin yeni tərkibinin və sədrin seçkisi gerçəkləşdirilib.

Konfransda Teatr Xadimləri İttifaqının 
üzvləri və respublikanın tanınmış mədə-
niyyət xadimləri iştirak edirdilər. Əvvəlcə 
İttifaqın hesabat dövründəki fəaliyyəti-
ni əks etdirən geniş videoçarx nümayiş 
olundu və hesabat dövründə dünyasını 
dəyişmiş sənət adamlarının xatirəsi bir 
dəqiqəlik sükutla yad edildi. 

Bu yaradıcı ictimai qurum ötən əs-
rin 50-ci illərindən etibarən formalaşıb 
və daim milli teatr sənətimizin inkişafına 
xidmət göstərib. İttifaqın zəngin və çox-
şaxəli fəaliyyətinin təkcə son illərinə nəzər 
salsaq, necə məhsuldar çalışmalarının 
olduğunu görərik. Klassik və mono tama-
şa festivalları, beynəlxalq səviyyəli teatr 
bayramları, “Qızıl Dərviş”  kimi sənət mü-
kafatlarının təsis edilməsi və sair ATXİ-nin 
fəallıq barometrinin göstəriciləridir.  

Əslində, ATXİ-nin qurultayını  oktyabr 
ayında keçirmək nəzərdə tutulurdu. 
Amma sentyabrın 1-də parlament seç-
kiləri, daha sonra isə möhtəşəm &2P29 
beynəlxalq tədbiri keçiriləcəyinə görə 
konfransı tez keçirmək qərara alınıb.   

Xatırladaq ki, ötən ilin aprelində Ba-
kıda ilk Teatr Forumu keçirilib. Mədəniy-
yət Nazirliyi və Heydər Əliyev Mərkəzinin 
birgə təşkilatçılığı, Azərbaycan Dövlət 
Mədəniyyət və İncəsənət Universitetinin 
�ADMİU) iştirakı ilə gerçəkləşən forum 
“Azərbaycan teatrı – 150: inkişaf pers-
pektivləri” mövzusuna həsr olunmuşdu. 
Milli teatrımızın çağdaş inkişaf pers-
pektivlərinin müzakirə olunduğu həmin 
önəmli tədbirdə mədəniyyətə, sənətə 
bağlı bir ömür yaşayan hmummilli lider 
Heydər Əliyevin bu sahədə çalışanları 
hər zaman diqqət və qayğı ilə əhatə et-
diyi, teatra xüsusi münasibətlə yanaşdı-
ğı, burada fəaliyyət göstərənləri hər za-
man yüksək qiymətləndirdiyi və səhnəni 
“müqəddəs yer” kimi səciyyələndirdiyi 
xüsusi vurğulanıb.  

Fərəhlə qeyd edilib ki, Prezident 
 İlham Əliyev də teatr sənətinin məna 
və mahiyyətini, ideya-estetik təsirini də-
rindən duyan bir dövlət başçısı kimi, bu 
sahəni daimi qayğı ilə əhatə edib. Birin-
ci vitse-prezident Mehriban Əliyevanın   
dəstəyi ilə Azərbaycan mədəniyyətinin 
dünyada təbliği istiqamətində də mühüm 
işlər görülür. Mədəniyyətimiz və bu sahə-
də çalışan insanlar hər zaman Mehriban 
xanımın diqqətindədirlər. 

Forumda aparılan fikir mübadiləsi və 
müzakirələr əsasında toplanan təkliflər 
“Azərbaycan mədəniyyəti: 2020–2040 
dövlət strategiyası” ilə bağlı tərtib edilən 
tədbirlər planında nəzərə alınıb.  

Konfransda teatr sahəsində əsaslı in-
kişaf məsələləri ətraflı təhlil edildi, prob-
lemlərə işıq tutuldu, bildirildi ki, bu gün 
ATXİ-nin əsas məqsədi sahənin peşəkar-
larını bir araya gətirərək problemləri birgə 
müzakirə etmək və vahid platforma üzrə 
fəaliyyəti daha da canlandırmaqdır. 

Konfransda �5 nümayəndə iştirak 
edirdi. Azərbaycan Respublikasının 
Əməkdar artisti Azad Şükürov iclasın 
sədri seçildi. Teatr Xadimləri İttifaqı sədri-
nin hesabat məruzəsi, daha sonra Təftiş 
və Mandat komissiyalarının hesabatları 
dinlənildi. 

Hesabat dövründə yaradıcılıq itti-
faqının xəttilə görkəmli teatr xadimləri-
nin yubileylərinin keçirildiyi, onlarla bağlı 
xatirə albom-kitablarının hazırlanıb nəşr 
edildiyi, yaxın və uzaq xarici ölkələrdən 
gəlmiş teatr xadimlərinin iştirakı ilə ustad 
dərslərinin, eləcə də yaradıcılıq labora-
toriyalarının təşkil olunduğu vurğulandı. 
Həmçinin bu tədbirlərin təkcə paytaxt 
Bakını yox, həm də bölgə teatrlarını da 
əhatə etdiyi bildirildi.

İştirakçıların yekdil qərarı ilə  5 illik 
fəaliyyət qənaətbəxş hesab olundu. Fa-
silədən sonra çıxışlar davam etdirildi. 
İlham Namiq Kamal, Məryəm Əlizadə, 
Mərahim Fərzəlibəyov, Sabir Məmmə-
dov, Ağalar İdrisoğlu, Şövqi Hüseynov, 
Larisa Tarusova, Rəhman Rəhmanov 
və İntiqam Soltan teatr qurumu ilə bağlı 
fikirlərini, təkliflərini səsləndirdilər. Çıxış-
larda qeyd olundu ki, milli teatrımızın in-
kişafı üçün istər yerli, istərsə beynəlxalq 
layihələr  uğurla həyata keçirilməli, ya-
radıcı mühitə əhəmiyyətli təsir edilməli, 
teatra dair davamlı nəşrlər buraxılmalı, 
faydalı iş əmsalını artıran konfranslar, 
seminarlar, festivallar keçirilməli, yaradıcı 
gəncliyə əməli qayğı ilə daha münbit şə-
rait yaradılmalıdır ki, milli səhnə sahəmiz 
dünyanın əhəmiyyətli teatr hadisələrinə 
daha dərindən nüfuz etsin.   

Ardınca açıq səsvermə yolu ilə növ-
bəti 5 il üçün ATXİ-yə sədr seçkisi ke-
çirildi. İttifaq üzvlərinin yekdil qərarı ilə 

bu etimad Azərbaycan Respublikasının 
Xalq artisti, Dövlət mükafatı laureatı Hacı 
İsmayılova göstərildi. Təftiş Komissiya-
sının üzvləri Əməkdar incəsənət xadimi 
Hafiz Quliyev, Xalq artisti Firudin Məhər-
rəmov və Əməkdar artist Nadir Xasıyev 
seçildilər. Yeni sədr konfrans nümayən-
dələrinə təşəkkürünü bildirdi və İttifaqın 
İdarə heyətinin yeni tərkibini elan etdi. 
İlham Namiq Kamal və Azad Şükürov 
�sədr müavinləri), Siyavuş Kərimi, Məra-
him Fərzəlibəyov, Azər =eynalov, İlham 
Əsgərov, &ənnət Səlimova üzv kimi təs-
diqləndilər. Konfransın növbəti hesabat 
dövründə görəcəyi işlər barədə qərar la-
yihəsini Xalq artisti Firudin Məhərrəmov 
oxudu.

Azərbaycan Teatr Xadimləri İttifaqı 
İdarə Heyətinin yeni sədri – Xalq artisti 
Hacı İsmayılov daim öz istedadı ilə par-
layıb. Sənətkar səhnəyə çıxdığı ilk gün-
dən böyük tamaşaçı sevgisi qazana bilib. 
Televiziya tamaşaları da daxil olmaqla 
irili-xırdalı �0-dən çox filmə çəkilib.  Milli 
teatrın flaqmanı hesab edilən Akademik 
Milli Dram Teatrında saysız-hesabsız 
tamaşalarda aparıcı obrazlara həyat 
eşqi verib. Bütün çıxışlarını teatr və ki-
nosevərlər üçün estetik zövq mənbəyinə 
çevirməyi peşəkarcasına bacararaq hər 
kəsin sevimlisinə çevrilib. Hacı İsmayılov 
2014-cü ildən ATXİ-də yaradıcılıq üzrə 
sədr müavini olub. gtən ilin aprelində qu-
rumun sədri Azər Paşa Nemətovun vəfa-
tından sonra onun vəzifə səlahiyyətlərini 
davam etdirib. Bir sıra maraqlı layihələrin 
reallaşdırılması Hacı İsmayılovun təşəb-
büsü və səyi ilə baş tutub. 

hmidvarıq ki, tarixi ənənələrini qo-
ruyub saxlayan, Azərbaycan xalqının 
milli mədəni irsinin qorunmasında, nə-
sildən-nəslə ötürülməsində daim öncül-
lər sırasında olan Azərbaycan Teatr Xa-
dimləri İttifaqının rəhbərliyi və işçi heyəti 
bundan sonra da milli mədəniyyətimizin 
mühüm tərkib hissəsi olan teatr sənətinin 
inkişafı yönümündə fəaliyyətini uğurla 
davam etdirəcək.

6ənət adamlarının 
kRnfransla ba÷lı 

düşüncələri
Hacı øsmayılRY, øttifaqın ødarə Heyə -

tinin sədri, ;alq artisti:

– Məqsəd ölkəmizdə teatr sənətinin 
inkişafına kömək göstərməkdir. Biz bu 
il bölgələrdəki teatrları “Qonaq teatr” la-
yihəsinə dəvət etdik. 2nlar Bakıya çox 
böyük sevinc və həvəslə gəlirlər. Bu is-
tiqamətdə işimizi bundan sonra da da-
vam etdirəcəyik. Eynu zamanda, bundan 
sonra da xarici və türkdilli ölkələrin teatr-
ları ilə təmaslar qurmağa çalışacağıq. 
Milli səhnə sənətini dünya səviyyəsinə 
qaldırmalıyıq. Mənim üzərimə çox böyük 
vəzifə düşür. Teatr Xadimləri İttifaqının on 
sədri olub, hamısı da Xalq artisti. 2nların 
işini davam etdirmək, əlbəttə ki, böyük 
məsuliyyətdir. Amma şərəfli bir işdir və 
mən də çalışacağam ki, Teatr Xadimləri 
İttifaqının gördüyü işlər Azərbaycan teatr 
sənətinin inkişafına xidmət etsin.

Digər ünlü sənətkarların da fikirlərini 
təqdim edirik... 

)irudin 0əhərrəmRY, 6umqayıt 
'öYlət 'ram 7eatrının baş reMissRru, 
Prezident mükafatoısı, ;alq artisti:

– Teatr Xadimləri İttifaqının konf-
ransında Xalq artisti Hacı İsmayılovun 
sədr seçilməsi hamımızın ürəyincə oldu. 
2nun bu işdə böyük təcrübəsi var. Son 
illər ATXİ-də həyata keçirdiyi böyük la-
yihələr onun bu vəzifəyə seçilməsinə 
əsas verirdi. “Qonaq teatr” layihəsini 
xüsusi vurğulamaq istəyirəm. Region te-
atrlarının Bakıya dəvət olunub öz tama-
şalarını nümayiş etdirməsi bir növ  teatr 
paradına çevrilmişdir. Bu layihə teatr 

kollektivlərinin görüşunə, öz imkanlarını 
nümayiş etdirməsinə, ən əsası isə yeni 
istedadların üzə çıxmasına geniş imkan-
lar açır. Biz də Sumqayıt teatrı olaraq hər 

zaman bu layihələrdən bəhrələnmişik. 
M.F. Axundzadənin “Hacı Qara”, T.gzak-
manın “2caq”, Ə.Əmirlinin “İyirmi ildən 
sonra” tamaşalarını məhz “Qonaq teatr” 
layihəsi çərçivəsində paytaxt tamaşaçı-
larına təqdim etməyə imkan qazanmışıq. 
Azərbaycan Teatr Xadimləri İttifaqı bütün 
teatr əməkdaşlarının evi, ocağıdır. Bu 
“ocağ”ın daha da gur yanması üçün ha-
mımız ona dəstək olmalıyıq. İnanıram ki, 
Hacı İsmayılovun  rəhbərliyi ilə  ittifaqı-
mız yeni-yeni layihələrə bundan sonra da 
öz imzasını atacaq. Yeni seçilən rəhbər-
liyə və onun komandasına uğurlar arzu-
layıram�

6abir 0əmmədRY, $zərbaycan 
'öYlət $kademik 0illi 'ram 7eatrının 
aktyRru, ;alq artisti:

– Hamımızın sevimlisi olan Xalq ar-
tisti, Dövlət mükafatı laureatı Hacı İsma-
yılov bu konfransa qədər ATXİ sədrinin 
1-ci müavini idi və sədr səlahiyyətlərini 
layiqincə icra edirdi. 2nun hesabat mə-
ruzəsi ətrafında çıxış edənlərin arasın-
da mən də vardım. ATXİ-nin və sədr 
əvəzinin fəaliyyətini məqbul saydım. Ən 
çox da onun az müddətdə təşkilatçılıq 
bacarığı, səmimiyyəti ilə böyük hörmət 
qazandığını qeyd etdim. Xatırlatdım ki, 
bizim təklifimizlə Trabzon teatrında Fi-
ruz Mustafanın əsəri tamaşaya qoyuldu, 
sonra Hacı müəllim həmin teatrı Bakıya 
dəvət edərək, ən yüksək səviyyədə gö-
rüşlər keçirdi. Belə misallar çoxdur, buna 
görə də hər kəs ona həvəslə səs verdi və 
seçim yekdil oldu. Sədr müavinləri seçil-
miş Xalq artisti İlham Namiq Kamala və 
Əməkdar artist Azad Şükürova da uğur-
lar arzu edir, düşünürəm ki, çox layiqli na-
mizədlər idi. ATXİ–nin yeni tərkibinə yeni 
nailiyyətlər arzu edirəm.  

1adir ;asiyeY, $zərbaycan 'öYlət 
$kademik 0usiqili 7eatrının aktyRru, 
Ԥməkdar artist:

– Azərbaycan Teatr Xadimləri İttifaqı-
nın çoxdan bəri gözlənilən konfransı, nə-
hayət, baş tutdu. Kimin sədr seçiləcəyi, 
əlbəttə, bütün teatr cameəsinin, səhnə 
sənətinin tərəqqisini arzulayan hər kə-
sin maraq dairəsində idi. Tədbir protokol 
qaydalarına uyğun olaraq, açıq və de-
mokratik şəraitdə keçdi. Xalqımızın hör-
mətli sənətkarı, bu posta tam layiq olan, 
zəngin təcrübəli Xalq artisti Hacı İsmayı-
lov yekdilliklə sədr seçildi və onun üstün 
keyfiyyətləri birbəbir qeyd edildi. Yeni 
sədrimizi ürəkdən təbrik edirəm� Mən də 
Teatr Xadimləri İttifaqının Təftiş Komissi-
yasının üzvü seçildim. Hesab edirəm ki, 
yeni bir dövr başlayacaq. ATXİ yenidən 
əsl “Aktyor evi”nə çevriləcək.

“Mədəniyyət paytaxtı”  
film-konsert prizmasında

Azərbaycan Milli Konservatoriyasında “Bəhram Nəsibov yaradıcılığının təbliği” 
İctimai Birliyinin Qeyri-Hökumət Təşkilatlarına Dövlət Dəstəyi Agentliyinin maliyyə 
dəstəyi ilə icra etdiyi “Mədəniyyət paytaxtı” film-konsert layihəsinin təqdimat 
mərasimi keçirilib.

Layihənin rəhbəri, İctimai Birliyin sədri 
Adil Nəsibovun “XQ”-yə verdiyi məluma-
ta görə, təşəbbüs 2024-cü il üçün “İslam 
dünyasının mədəniyyət paytaxtı” elan 
edilmiş Şuşa şəhəri ilə bağlı silsilə tədbir-
lərə töhfə vermək məqsədilə icra olunur. 
2, təqdimatda bu barədə bilgilər verib. 
Şuşadakı Yuxarı Gövhər Ağa məscidinin 
imamı Mirabdullah Həsənli qala-şəhər-
də məscidlərin 30 illik işğal dövründə 
dağıdılması və Vətən müharibəsindən 
sonrakı bərpa prosesi haqqında danışıb. 
Azərbaycan Milli Konservatoriyasının 
professoru, musiqişünas və film-kon-
sertin məsləhətçisi Abbasqulu Nəcəfza-
də isə ilk dəfə film-konsertdə səslənən 
mahnıları təhlil edib. Həmçinin Daxili 
Qoşunların xüsusi təyinatlısı, Vətən mü-
haribəsi qazisi, “Qarabağ” ordenli kapitan 
Vüsal Həsənov Vətən müharibəsində or-
dumuzun göstərdiyi rəşadət haqqında, 
əczaçı-bioloq Rauf Rəhimov isə insanla 
təbiətin harmoniyası haqqında fikirlərini 
bölüşüblər. 

Azərbaycan Milli Konservatoriyasının 

rektoru, Xalq artisti, professor Siyavuş 
Kərimi mərhum bəstəkar Bəhram Nəsi-
bovun musiqi mədəniyyəti tariximizdəki 
rolundan söz açıb, onun mahnılarının 
dillər əzbəri olduğunu söyləyib. Rektor 
“Mədəniyyət paytaxtı” film-konsert la-
yihəsinin reallaşdırılmasını təqdir edib. 
Digər çıxışçılar tanınmış sənətkarın hə-
yat və fəaliyyətindən bəhs ediblər.   

Daha sonra “Mədəniyyət paytaxtı” 
film-konsert layihəsinin təqdimatı olub.

Bəhram Nəsibovun bəstələdiyi 
“Vətən bağı”, “&ıdır düzü”, “İslam dün-
yası”, “Şuşa qalası” mahnıları ilk dəfə 
film-konsertdə müğənni-bəstəkar Elnur 
Nuri tərəfindən səsləndirilib. Mövzu ta-
maşaçılara audio-vizual vasitələrlə təq-
dim olunub.   

Qeyd edək ki, film-konsertin ssenari 
müəllifi və montajçısı Adil Nəsibov, rejis-
soru &əsarət Hüseynzadə, operatoru El-
mir Mirzəzadə,  prodüseri Vüsal Əhmə-
dov, redaktoru isə Şəbnəm Tofiqqızıdır.

Moskvada Azərbaycan 
Mədəniyyəti Günü

“Moskvada yay. Hamı küçəyə” festivalı çərçivəsində Rusiya paytaxtının 
“Briqantina” parkında Azərbaycan Mədəniyyəti Günü keçirilib.

Gün ərzində Rusiya paytaxtının sa-
kinləri və qonaqları incəsənət ustaları-
mızın çıxışlarına – milli rəqslər və musiqi 
nömrələrinə, Azərbaycana həsr olunmuş 
rəsm sərgisinə tamaşa ediblər, həmçinin 
Azərbaycan yeməkləri və şirniyyatlarının 
dadına baxıblar.

Moskva Linqvistik Universitetinin rəqs 
qrupu parlaq nömrələrlə səhnəyə çıxıb, 

Rəna Qafarlı “Qavalla rəqs” və “Stəkan-
larla rəqs”i ifa edib. Andrey Katkov, Aysel 
Məmmədova və Vasil Məmmədovun ifa-
sında məşhur “Mavi əbədiyyət”, “Mənim 
şəhərim Bakı”, “Dünyanın ən yaxşı şəhə-
ri”, “=ibeydə” mahnıları səsləndirilib.

Xatırladaq ki, tədbirin təşkilatçısı 
Moskva vilayəti Azərbaycanlılarının Mil-
li-Mədəni Muxtariyyətidir. 

Azərbaycanlı sənətçi  
beynəlxalq festivalda 

'�nyanın ən məúhur sənət adamla-
rının Tatıldı÷ı 0arsiak &az )estiYalı bu 
dəIə də d�nyaú|hrətli caz iIaoılarını bir 
araya Jətirib� ���cı dəIə Jeroəkləúən 
bu IestiYalda Azərbaycanın Əməkdar 
artisti ùahin 1|Yrəsli TRnaT Tismində 
dəYət alıb� 

Əməkdra artist festivalla bağlı təəssü-
ratlarını bölüşüb. 

-Həmişəki kimi, Marsiak &az Festi-
valının proqramı zəngindir. Festival çər-
çivəsində amerikalı caz ustası, pianoçu, 
bəstəkar və pedaqoq Əhməd &amalın 
xatirəsinə həsr edilmiş konsertdən öncə, 

Areta Franklin Kollecinin şagirdləri ilə gö-
rüşdüm. Sonra gənc caz ifaçıları üçün us-
tad dərsləri keçdik. Builki festivalda məş-
hur pianoçu Əhməd &amalın xatirəsinin 
anılması, onun vəfatının ildönümünün 
qeyd edilməsi yaddaqalan anlardan olub. 
Ruhlandırıcı proqramla zəngin festival 
mahiyyət etibarı ilə bu dəfə də sərhədləri 
aşmaqəzmindədir. 

Qeyd edək ki, Marsiak &az Festivalı 
avqustun 4-dək davam edəcək.

&�AL,ùL, 

Admin

